
Коми Республикаса кар-районъяссӧ прӧверитӧны, дасьӧсь-ӧ найӧ  ломтысян кадколаст кежлӧ
Вӧльгым тӧлысь 15 лунӧдз республикаса 34 муниципалитетлы колӧ босьтны ломтысян кадколаст кежлӧ дасьлун йылысь паспорт – тайӧ став муниципальнӧй район, кар кытш да кар овмӧдчӧмин. Сы йылысь, кыдзи мунӧ тайӧ уджыс, сёрнитісны Коми Республикаса Веськӧдлан котырлӧн заседание дырйи. Заседаниеыс вӧлі талун, йирым тӧлысь 30 лунӧ. Сійӧс нуӧдіс Медводдза вице-премьер Михаил Порядин.
Докладӧн сёрнитіс Коми Республикаса энергетика, оланін да коммунальнӧй овмӧс, тариф министрӧс медводдза вежысь Виталий Поправка.
Йирым тӧлысь 28 лун кежлӧ Ростехдӧзьӧрлӧн Печораса веськӧдланін нуӧдіс прӧверкасӧ 23 муниципалитетын да пасйис 178 тырмытӧмтор. 
“Кызвыннас тайӧ неыджыд техническӧй тырмытӧмторъяс. Найӧс бырӧдасны ӧдйӧ” - пасйис Виталий Поправка.
Ӧнія кад кежлӧ бырӧдӧма 148 тырмытӧмтор, мукӧд серти уджалӧны актъясын индӧм кадколастъясӧ. Тырмытӧмторъяссӧ тырвыйӧ бырӧдӧм бӧрын дас кык муниципалитет сетіс Ростехдӧзьӧрӧн выль пӧв прӧверкаяс нуӧдӧм вылӧ заявка, медым помӧдз эскӧдны ар-тӧв кежлӧ дасьлунсӧ.
Виталий Поправка пасйис, мый Коми Республикаса энергетика, оланін да коммунальнӧй овмӧс, тариф министерство быд лун видзӧдӧ, кыдзи бырӧдӧны Ростехдӧзьӧрӧн аддзӧм тырмытӧмторъяссӧ да кыдзи меставывса асвеськӧдлан органъяс уджалӧны сы вылын, медым босьтны дасьлун йылысь паспортъяссӧ.
“Нӧшта ӧтчыдысь шыӧдча муниципалитетъясса юрнуӧдысьяс дорӧ. Колӧ зільджыка бырӧдны Ростехдӧзьӧрӧн аддзӧм став тырмытӧмторсӧ да примитны колана мераяс, медым урчитӧм кадӧ босьтны ломтысян кадколаст кежлӧ дасьлун йылысь паспортъяссӧ”, - тӧдчӧдіс Михаил Порядин.

Города и районы Коми проходят проверку готовности к отопительному сезону
В срок до 15 ноября 34 муниципалитета республики должны обеспечить получение паспортов готовности к ОЗП – это все муниципальные районы, городские округа и городские поселения. О том, как ведётся эта работа, обсудили на заседании Правительства Республики Коми, которое провёл сегодня, 30 октября, первый вице-премьер Михаил Порядин.
С докладом выступил первый заместитель министра энергетики, жилищно-коммунального хозяйства и тарифов Республики Коми Виталий Поправка.
По состоянию на 28 октября Печорским управлением Ростехнадзора проведены проверки в 23 муниципальных образованиях, в ходе которых вынесено 178 замечаний.
«По большей части это незначительные технические замечания, которые устраняются оперативно», - отметил Виталий Поправка.
В настоящее время 148 замечаний устранено, по остальным работа продолжается согласно срокам, отражённым в актах. Двенадцать муниципалитетов после полного устранения замечаний подали заявки о проведении повторных проверок Ростехнадзора с целью окончательного подтверждения готовности к ОЗП.
Виталий Поправка отметил, что Министерство энергетики, жилищно-коммунального хозяйства и тарифов Республики Коми осуществляет ежесуточный контроль за устранением замечаний Ростехнадзора и мерами, предпринимаемыми органами местного самоуправления для получения паспортов готовности.
«Ещё раз обращаюсь к руководителям всех муниципальных образований. Необходимо усилить работу по устранению всех замечаний Ростехнадзора и принять исчерпывающие меры для получения паспортов готовности к отопительному сезону в установленные сроки», - подчеркнул Михаил Порядин.

